
V E N D I M

PËR SHQYRTIMIN E KËRKESËS SË PARTISË DEMOKRATIKE PËR SHKELJË NË PROCEDURËN E NUMËRIMIT TË KUTISË SË VOTIMIT PËR KANDIDATIN PËR KRYETAR BASHKIA TIRANË 
Komisioni Qendror i Zgjedhjeve në mbledhjen e datës 11.05.2011, me pjesëmarrjen e:
Arben

RISTANI-


Kryetar

Dëshira
SUBASHI-


Zëvendëskryetar

Artan

LAZAJ-



Anëtar

Hysen

OSMANAJ-


Anëtar

Klement
ZGURI-


Anëtar
Vera

SHTJEFNI-


Anëtar

Shqyrtoi çështjen me 

KËRKUES:

Partia Demokratike
 OBJEKT: 
Shqyrtimi i kërkesës së Partisë Demokratike për shkelje në procedurën e numërimit të kutisë së votimit për kandidatin për kryetar Bashkia Tiranë
BAZË LIGJORE: 

Neni 21, pika 1, 2 dhe 17, neni 115, neni 116, neni 117, neni 118, neni 119, neni 122, të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, dhe neni 116 Kodit të Procedurave Administrative  
KQZ pasi shqyrtoi kërkesën e paraqitur dhe dëgjoi diskutimet e përfaqësuesve të partive politike,
V Ë R E N
Me shkresën nr. 4007, datë 10.05.2011 paraqesin ankesen e tyre në lidhje me procedurën e numërimit të kutisë së kandidatit për kryetar bashkie, të QV-së nr.1926.
Sipas Partisë Demokratike, KZAZ nr.52 me vendimin e datës 10.05.2011 ka vendosur të mos numërojë kutitë e votimit për kandidatin për  kryetar të Bashkisë Tiranë të QV-së nr. 1926 për shkak të parregullsive të konstatuara në kutinë e materialeve zgjedhore të kësaj qendre votimi. Vendimi i KZAZ-së në këtë rast sipas Partisë Demokratike është nul se bie në kundërshtim me nenin 116 të Kodit Zgjedhor i cili parashikon se kutitë e votimit të cilat mërren si të rregullta nga grupet e marrjes në dorrëzim numërohen nga grupet e numërimit KZAZ. me vendimin që ka marë, duke duke e konsideruar si të parregullt kutinë për shkak të pretendimeve lidhur me kutinë e materialeve zgjedhore ka kryer një veprim të kundërligjshëm pasi ligji nuk parashikon një lloj vendimarrje te tille. KZAZ e ka konsideruar si të pavlefshme këtë kuti votimi duke i atribuar vetes një kompetencë që e ka një organ epror, në rastin konkret KQZ-ja.

KQZ në mbledhjen e datës 11.05.2011 mori në shqyrtim kërkesën e paraqitur nga Partia Demokratike dhe konstaton se: KZAZ me vendimin e datës 10.05.2011 ka vendosur të shpall të parregullta kuitnë e materialeve zgjedhore dhe kutitë e votimit ët QV-së nr. 1926 dhe mosnumerimin e votave për këtë QV. Ky vendim i KZAZ-së vjen si pasoje e konstatimit të disa parregullsive në kutine e matrialeve zgjedhore me PV KQV 08.

 Në mbështetje të nenit 115 të Kodit Zgjedhor në rastet kur Kutia e Materialeve zgjedhore është marrë në dorrëzim si kuti e rregullt ajo dhe kutitë e votimit i nënshtrohen procedurës së hapjes, verifikimit të dokumentacionit zgjedhor dhe numërimin e votave, sipas procedurave te parashikuara nga nenin 116 të Kodit Zgjedhor. Në rast se anëtarët e grupeve të numërimit ose vëzhguesit konstatojnë parregullsi gjatë verifikimit të materialeve zgjedhore në kutinë  e materialeve zgjedhore kanë të drejtë të njoftojnë KZAZ-në  dhe rasti shënohet në Procesverbalin e Konstatimit dhe më pas KZAZ merr vendim për vazhdimin  procedurave të numërimit. Në asnjë rast KZAZ nuk ka të drejtë të disponojë me vendim të mosnumëroj kutitë e votimit. Mosnumërimi i votave në këtë moment pasi kutitë janë marrë në dorrëzim si kuti të rregullta është në kundërshtim me nenin 115 të Kodit Zgjedhor dhe 116 të Kodit Zgjedhor. 
Gjithashtu mosnumërimi i kutive të votimit në këtë rast sjell rrjedhimisht shpalljen e pavlefshme te rezultatit te votimit për këtë QV dhe shpalljen e pavlefshmërisë së zgjedhjeve për një qendër votimi sipas nenit 160, të Kodit Zgjedhor e ka vetëm KQZ-ja. Në këto kushte konstohet se vendimi i KZAZ është nxjerr në kapërcim të kompetencave të KZAZ-së të përcaktuara në Kodin zgjedhor dhe në kundërshtim flagrant me nenin 115 dhe 116 të Kodit Zgjedhor. Në mbështetje të nenit 116 të Kodit të Procedurave Administrative konstatohet pavlefshmëria absolute e vendimit të KZAZ-së nr. 52, për mosnumërimin e kutive te votimit të QV-së nr.1926 
Në këto kushte vendimarrje nga KZAZ, KQZ duhet të ndërhyjë për të mundësuar vazhdimin e procesit të numërimit për QV nr.1932.
PËR KËTO ARSYE
Në bazë të neni 21, pika 1, 2 dhe 17, neni 115, neni 116, neni 117, neni 118, neni 119, neni 122, të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, dhe neni 116 Kodit të Procedurave Administrative, Komisioni Qendror i Zgjedhjeve  
V E N D 0 S I:
1. Konstatimin e pavlefshmërisë apsolute të vendimit të KZAZ-së nr.52, datë 10.05.2011 për mosnumerimin e kutive te votimit të QV-së nr.1926.

2. Të urdhërojë KZAZ-në nr.52 të hapë kutinë më fletët e votimit të QV nr.1926 dhe të vazhdojë procesin e numërimit të votave për këtë qendër votimi, sipas procedurave të përcaktuara në nënin 116, 117, 118 të Kodit Zgjedhor. Rezultati i numërimit të votave për QV nr. 1926 të përfshihet në tabëlën përmbledhëse të rezultatateve për qendrat e votimit të njësisë bashkiake nr.8.
3. Numërimi i votave për Kryetarin dhe kandidatët për Këshillin e Bashkisë Tiranë, të QV 1926, të bëhet menjëherë sapo të lirohet njëri prej grupeve të numërimit të KZAZ nr. 52. 
Ky vendim hyn nё fuqi menjёherё.
Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi

